
Nd. 355. Frumvarp tillaga [202. mál]
um breyting á lögum nr. 75 14. sept. 1981, um tekjuskatt og eignarskatt.

Flm.: Albert Guðmundsson.

1. gr.
Á eftir 76. gr. laganna komi ný grein, sem orðist svo:
Frá eignum, sbr. 73. gr., skal draga fasteignamatsverð íbúðarhúsnæðis, sem eigandi

notar til eigin íbúðar, þó eigi hærri upphæð en 900 þúsund krónur miðað við fasteignamat
31. desember 1982. Hámarksupphæð þessi skal breytast árlega samkvæmt meðaltali
framreikningsstuðla fyrir skráð fasteignamatsverð íbúðarhúsnæðis í kaupstöðum.

2. gr.
Lög þessi öðlast þegar gildi og koma til framkvæmda við álagningu eignarskatts á árinu

1984 vegna eigna í árslok 1983.

Greinargerð.
/ Árlega fjölgar þeim, sem tekst að eignast þak yfir höfuðið fyrir sig og fjölskyldu sína.
Ibúðarkaup eða íbúðarbygging er mörgum fjárhagslega erfið og gengur nærri fjölmörgum
fjölskyldum efnalega um langan tíma. Það tekur menn oft mörg ár að jafna sig eftir að hafa
eignast þak yfir höfuðið.

Fasteignamatsverð íbúða, sem lagt er til grundvallar eignarskatti, hækkar nú árlega um
eða yfir 50% og eignarskattur hækkar jafnhliða. Nemur nú eignarskattur af skuldlausri ca.
125 m' íbúð verulegri upphæð og hækkar árlega eftir því sem fasteignamatsverð hækkar í
krónum, án tillits til þess, hvort íbúðareigandi hefur aukið greiðslugetu sína að sama skapi.

Þeir, sem hafa komið sér upp íbúð, hafa greitt skatta og skyldur af því fé, sem í íbúðina
hefur verið lagt. Er því ekki nema sanngjarnt, að verðmæti íbúðar af hóflegri stærð í góðu
fjölbýlishúsi sé frádráttarbært frá eignarskatti. Þeir, sem búa í stærra og dýrara húsnæði en
skattfrádrættinum nemur, greiða eignarskatt af mismuninum.

Húsnæðismál verða meðal annars leyst með því að hvetja fólk til að koma sér upp eigin
íbúðum. Eignarskattsfrádráttur sá, sem hér um ræðir, ætti að stuðla að auknum átökum
einstaklinga til eigin íbúðarkaupa eða íbúðarbyggingar.


